
fuperbe. Vn iour comme il me faifoit ces reproches
ie me leue en mon feant, ie luy dis, afin que tu fcache
que ce n’eft point ton Maniton qui caufe les maladies
& qui tu€ les hommes, efcoute comme ie luy parleray,
ie m’efcrie en leur langue groffiffant ma voix, ap-
proche Maniton, vien demon, maflacre moy fi tu as le
pouuoir, ie te deffie, ie me mocque de toy, ie ne te
crains point, tu n’as point de pouuoir fur ceux qui
croyent & qui ayment Dieu, viens & me tué {i tu as
les mains libres, tu as plus de peur de moy que ie
n’ay de toy, le Sorcier fut efpouuenté, & me dit pour-
quoy l'appelle tu? puis que tu ne le crains pas, c’eft
figne que tu T'appelle afin qu’il te tug, non pas luy
dif-je, mais ie I'appelle afin que tu ayes cognoiffance
qu'il n’a point de puiffance fur ceux qui adorent le
vray Dieu, & pour te faire [301] voir qu’il n’eft pas
la feule caufe des maladies comme tu crois.

Le neufiefme du mefme mois de Feurier nous bat-
tifmes la campagne, le Sorcier nonob{tant ma mala-
die me vouloit faire porter du bagage a toute force,
mais mon hofte euft pitié de moy, voire mefme m'ay-
ant rencontré en chemin que ie n’en pouuois quafi
plus, il prit de fon bon gré ce que ie portois, & le
mit fur fa traifne.

Le quatorziefme & quinziefme nous fifmes de
longues traictes pour aller planter noftre cabane
proche de deux petits Orignaux que mon hofte auoit
tué: faifant chemin on reconneuft la pifte d'vn troi-
fiefme, mon hofte fit arrefter le camp pour I'aller def-
couurir; i'eftois en l'arriere garde de noftre armée,
ceft a dire que ie venois doucement derriere les
autres quand tout a coup ie vis paroiftre cét Elan qui
couroit droit 2 moy, & mon hofte apres, qui luy don-



